
ཡོ་ཧ་ནན་གྱིས་བྲིས་པའི་གཏམ་བཟང་། 
གཏམ་བཟང་བཞི་ནང་ནས་ཡོ་ཧ་ནན་གྱིས་བྲིས་པའི་གཏམ་བཟང་དེ་གཞན་དིང་མི་འདྲ་བ་ཞིག་ཡིན་དིག ཅི་ལེ་ཟེར་ནི། ཡོ་ཧ་ནན་གྱིས་བྲིས་པའི་གཏམ་བཟང་གི་ནང་
ལེ་ཡེ་ཤུ་འཁྲུངས་པའི་སྐོར་དིང་། ཁྲུས་གསོལ་གྱི་སྐོར་ལེ་གཏམ་གླེང་མ་བྱས་འོད་དིག ཡང་དེ་མ་ཟད། ཡེ་ཤུས་དཔེ་བརྒྱུད་ནས་གསུངས་པའི་བསླབ་བྱ་དིང་།  
ཡང་རང་གི་ཁྱིམ་མཚེ་ལེ་གཅེས་པོ་བགྱིད་དགོས་པའི་སྐོར་དིང་། རང་གི་དགྲོ་བོ་ཀྱ་ལེ་གཅེས་པོ་བགྱིད་དགོས་པའི་སྐོར་ཀྱི་བཀའ་དེ་ཀྱ་བྲིས་མེད་དིག གཏམ་བཟང་
གཞན་མ་རྩིས་ཀྱི་ཡོ་ཧ་ནན་གྱིས་བྲིས་པའི་གཏམ་བཟང་དེའི་ནང་ལེ་དཀོན་མཆོག་གི་རྒྱལ་ཁབ་ཀྱི་སྐོར་ལེ་

ཟང་ཐུང་ཐུང་ཞིག་བྲིས་འོད་དིག ཡང་གཏམ་བཟང་ཡེ་རེའི་ནང་ལེ་བྲིས་འོད་ཡོད་དེ་ཀྱ་མེད་ནའང་།  
ཡོ་ཧ་ནན་གྱིས་སེམས་ཉིད་དིང་འབྲེལ་བ་འོད་ཡོད་གཏིང་གཟབ་པོའི་གཏམ་གླེང་བགྱིད་འོད་ཕེན།  
ཁོང་གིས་བྲིས་པའི་གཏམ་བཟང་གི་དེབ་འདི་སྐོར་ལེ་ཁྱོད་ཀྱིས་མི་ཚེ་ཡེ་རེ་སྦྱངས་ནའང་། ད་རུང་ཁྱོད་ལེ་
དོན་གསར་པ་གསར་པ་སྐོར་ལེ་མང་པོ་སྦྱང་ཐུབ་ཀྱི་དིག 
རྩོམ་པ་པོ། ཡེ་ཤུའི་སློབ་མ་ཡོ་ཧ་ནན་ཡིན་དིག ཡང་སྐུ་ཚབ་ཡོ་ཧ་ནན་ཟང་ཟིན་འོད་དིག   
རྩོམ་པའི་དུས། སྤྱི་ལོ་ 55 ནས་ 95 དཀྱིལ་ཚོད་ལེ་བྲིས་འདུག 
གཏམ་བཟང་འདི་ཀློག་མཁན་དང་པོ་དེ་ནི། ཡ་ཧུ་དཱ་པ་དིང་། ཡང་ཡ་ཧུ་དཱ་པ་མིན་པ་ཕྱི་མི་ཡེ་ཤུའི་ 
རྗེས་འབྲང་པ་ཀྱ་ཡིན་དིག 
ཡོ་ཧ་ནན་གྱིས་བྲིས་པའི་གཏམ་བཟང་གི་དམིགས་ཡུལ་གཙོ་བོ། 
ཡོ་ཧ་ནན་གྱིས་གཏམ་བཟང་འདི་འབྲི་དགོས་པའི་དོན་གཙོ་བོ་ནི་དེབ་ཀྱི་མཇུག་ཤོས་ནང་ལེ་བྲིས་འོད་དིག  
ཡང་​ཡེ་ཤུས་​སློབ་མ་​ཀྱ་​ཀྱི་​མདུན་​དུ་​ཡ་མཚན་གྱི་རྟགས་​གཞན་མ་​མང་པོ་​བསྟན་​​གནང་བ་དེ་ཀྱ་​མདོ་འདིའི་

ནང་ལེ་བྲིས་​མེད་དིག ཡིན་ནའང་​། ཁྱེད་ཀྱ་ཀྱིས་ཡེ་ཤུ་​ནི་​སྐྱབས་མགོན་ཡིན་དི་​དིང་​། དཀོན་མཆོག་​གི་​སྲས་
ཡིན་​དི་དད་པ་​བགྱིད་རྒྱུ་ཆེད་དུ། དོན་འདི་ཀྱ་བྲིས་འོད་དི་མ་ཟད། ཁོང་​ལེ་​དད་པ་བྱས་པའི་བརྒྱུད་ནས་
ཁྱེད་ཀྱ་ལེ་ཁོང་​གི་​མཚན་​བརྒྱུད་ནས་མཐའ་​མེད་​པའི་ཚེ་སྲོག་དེ་འཐོབ་རྒྱུ་ཆེད་དུ་ཡིན། (20.30-31) 
ཡང་ཚིགས་བཅད་འདིའི་ནང་ལེ། འུ་ཀྱ་ཀྱིས་དོན་གལ་ཆེ་ཤོས་གསུམ་གྱི་སྐོར་ལེ་སྦྱངས་འོད་དིག དང་པོ་དེ་ནི། ཡོ་ཧ་ནན་གྱིས་བྲིས་པའི་གཏམ་བཟང་གི་དེབ་དེའི་ 
ནང་ལེ། ཡེ་ཤུས་མཛད་སྒྲུང་དིང་ཅི་གསུངས་པ་ཡེ་རེ་བདེན་པ་ཡིན་དི་ཁས་ལེན་བྱས་ཏེ་བྲིས་ཐུབ་གྱོ་འོད་དིག ཡིན་ནའང་། ཡོ་ཧ་ནན་གྱིས་དེའི་སྐོར་ལེ་མ་བྲིས་འོད་དིག  
ཅི་ལེ་ཟེར་ནི། མད་ཐཱ། མར་ཀུ། ལུ་ཀཱ་ཁོང་གསུམ་གྱིས་ཡེ་ཤུས་མཛད་སྒྲུང་དིང་། ཁོང་གིས་གནང་བའི་བསླབ་བྱ་དེ་ཀྱ་རིམ་པ་གཞིན་དུ་བྲིས་ཚར་འོད་ཕེན།  
ཡོ་ཧ་ནན་གྱིས་རང་གི་བྲིས་པའི་གཏམ་བཟང་གི་དེབ་དེའི་ནང་ལེ་དོན་དེ་ཡེ་རེ་བྲིས་ལས་བགྱིད་དགོས་དོན་མི་འདུག་སེམས་ཏེ་མ་བྲིས་པི་དིག 
གཉིས་པ་དེ་ནི། ཡོ་ཧ་ནན་གྱིས་གཏམ་བཟང་འདི་འབྲི་དགོས་དོན་གཙོ་བོ་དེ་ནི། ཁྱེད་ཀྱ་ཀྱིས་ཟང་ཡེ་ཤུ་ནི་སྐྱབས་མགོན་དིང་། དཀོན་མཆོག་གི་སྲས་ཡིན་དི་ཡིད་ཆེས་རྒྱུ་
ཆེད་དུ་ཡིན་ཟིན་བྲིས་འོད་དིག ཡང་དེ་མ་ཟད། ཡོ་ཧ་ནན་གྱིས་དད་པ་བགྱིད་མཁན་ཡེ་རེས་ཡེ་ཤུ་ནི་སྐྱབས་མགོན་དིང་དཀོན་མཆོག་གི་སྲས་ཡིན་དི་ཧ་གོ་རྒྱུ་དེ་གལ་ཆེན་
པོ་ཡིན་དི་ཧ་གོ་པི་དིག ཡང་གསུམ་པ་དེ་ནི། ཡོ་ཧ་ནན་གྱིས་དད་པ་བྱས་པོའི་བརྒྱུད་ནས་ཁྱོད་ལེ་ཡེ་ཤུའི་མཚན་ནང་དུ་ཚེ་གསོན་པོ་གནས་ཐུབ་ཀྱི་དིག་ཟིན་བྲིས་འོད་དིག  
ཡང་ཡོ་ཧ་ནན་གྱིས་བྲིས་པའི་གཏམ་བཟང་ལེའུ་དང་པོའི་ནང་ལེ་ཟང་། ཡེ་ཤུའི་ནང་ལེ་དུས་མཐའ་མེད་མེད་ཚེ་སྲོག་འོད་དི་དིང་། ཚེ་སྲོག་དེ་ནི་མི་ཡེ་རེའི་འོད་ཟེར་ཡིན་
དིག་ཟིན་བྲིས་འོད་དིག (1.4) ཡང་དང་། མི་སུས་ཁོང་ལེ་ཕེབས་བསུ་ཞུས་ཏེ། ཁོང་གི་མཚན་ལེ་དད་པ་བྱས་ནི། ཁོང་གིས་མི་དེ་ཀྱ་ལེ་དཀོན་མཆོག་གི་སྲས་དིང་ 
སྲས་མོ་འོང་རྒྱུ་ལེ་དབང་ཆ་གནང་པི་དིག  མི་དེ་ཀྱ་ནི་ཨ་མའི་ལུས་ནས་སྐྱེས་པི་མན་དིག ཡང་མིའི་འདོད་ཆགས་དབང་དིང་། ཁྱོ་གའི་བསམ་ཚུལ་ཅོག་འདྲ་བྱས་ཏེ་ 
སྐྱེས་པི་ཟང་མན་དིག དཀོན་མཆོག་ནས་སྐྱེས་པི་ཡིན་དིག་ཟིན་བྲིས་འོད་དིག (1.12-13) 
ཡོ་ཧ་ནན་གྱི་དེབ་ནང་གི་ས་བཅད། 

1. ཚེ་སྲོག་གི་སྐོར་ལེ་ངོ་སྤྲོད་བྱས་པ། (1.1-18) 
2. དེབ་ཀྱི་དམིགས་ཡུལ་གཙོ་བོའི་རྟགས། (1.19-12.50)  

སྡེ་ཚན་འདིའི་ནང་ལེ། འུ་ལེ་ཡེ་ཤུས་མཛད་པའི་ཡ་མཚན་ཀྱ་ཀྱི་སྐོར་ལེ་སྨྲས་འོད་དི་མ་ཟད། སྡེ་ཚན་འདིའི་ནང་ལེ་ཡ་མཚན་གྱི་མཛད་སྒྲུང་བདུན་དེ་ཀྱ་བྲིས་
འོད་དིག 

3. གཟི་བརྗིད་ཀྱི་དེབ། (13.1–20.31)  
སྡེ་ཚན་འདིའི་ནང་ལེ། བདུན་ཕྲག་རྗེས་ཤོས་དེ་ལེ་ཡེ་ཤུས་རང་གི་གཟི་བརྗིད་དེ་མངོན་པའི་དུས་ལེ་སླེབས་འོད་དེ་སྐོར་ལེ་བྲིས་འོད་དིག                
(13.1 དིང་ 17.1) 

4. མཇུག་སྡོམ་གྱི་སྒྲུང་། (21.1-25) 



ཡ་མཚན་གྱི་མཛད་སྒྲུང་བདུན་པོའི་རྟགས། 
ཡ་ཧུ་དཱ་པའི་ལུགས་གསོལ་ལེ། གྲངས་ཀ་བདུན་པ་དེའི་དོན་ནི། ཡེ་རེ་ནུས་པ། ཡང་ནི། ཡེ་རེ་རྫོགས་པའི་རྟགས་ཞིག་ལེ་རྩི་འོད་དིག ཡང་ཡོ་ཧ་ནན་གྱིས་ཟང་རང་གི་བྲིས་པའི་
གཏམ་བཟང་གི་དེབ་དེའི་ནང་ལེ། ཡེ་ཤུས་མཛད་པའི་ཡ་མཚན་གྱི་རྟགས་བདུན་དེ་ཀྱ་བྲིས་འོད་དིག དཔེར་ན། ཡེ་ཤུས་མཛད་པའི་ཡ་མཚན་གྱི་རྟགས་བདུན་དེ་ཀྱ་འོག་ལེ་བྲིས་ 
འོད་དིག 

1. ཆུ་རྒུན་འབྲུམ་གྱི་ཆང་ལེ་གྱུར་དུ་བཅུག་པ། (2.1-11) 
2. བློན་པོའི་བི་ས་ནད་ནས་དྲག་ཏུ་བཅུག་པ། (4.46-54) 
3. རྫིང་ཆུའི་ཉེ་འགྲམ་ལེ་ནད་པ་ཞིག་དྲག་ཏུ་བཅུག་པ། (5.1-9) 
4. མི་ལྔ་སྟོང་གི་གྲོད་པ་འགྲངས་དུ་བཅུག་པ། (6.1-14) 
5. ཡེ་ཤུས་ཆུའི་ལྟག་ག་ལེ་ཞབས་ཐང་ཕེབས་པ། (6.16-21) 
6. མི་​མིག་ཞར་ཞིག་​མཐོང་​རྒྱུ་​འོད་ཡོད་​བཟོས་པ། (9.1-12) 
7. ལཱ་ཟར་​ཤི་​ཚར་བ་ནས་ཡང་དང་​གསོན་དུ་བཅུག་པ། (11.1-46) 

ང་ཡིན་ཟིན་བཤད་དི་གཏམ་བཤད་ཡང་དག་པ་བདུན།  
དཀོན་མཆོག་གིས་མོ་ཤེ་ལེ། ཁྱོད་རང་ཕར་ཨེ་ཇེབ་ལུང་པ་ལེ་ཕྱིན་ཏེ། ངའི་མི་རིགས་ 
ཡི་སི་ར་ཨེལ་པ་ཀྱ་ནི། ངས་ཁྱེད་ཀྱ་ལེ་སྟེར་རོ་ཟིན་སྨྲས་པའི་ས་ཆ་དེ་ལེ་ཁྲིད་རྒྱུགས་ཤིག་
ཟིན་བཀའ་གནང་སྟེ་བརྫངས་པི་དིག དེ་ནས་མོ་ཤེས་དཀོན་མཆོག་ལེ། གལ་སྲིད།  
ང་ཡི་སི་ར་ཨེལ་པ་ཀྱ་འོད་ས་ཕྱིན་ཏེ། ཁྱེད་ཀྱ་ཀྱི་མེས་མེས་ཀྱི་དཀོན་མཆོག་ཁོང་གིས་ 
ང་འདི་རུ་བརྫངས་བྱུང་ཟིན་སྨྲས་པི་ཡིན་ནི། ཁོང་ཀྱ་ཀྱིས་ང་ལེ། འོ་ནི། ཁོང་གི་མཚན་ལེ་ཅི་ཟིན་འོད་དི་གོ་ཟིན་དྲིས་པི་ཡིན་ནི། ངས་ཁོང་ཀྱ་ལེ་ཅི་ཟེར་རྒྱུ་ཟིན་དཀོན་མཆོག་ལེ་
བཀའ་དྲི་ཞུས་པི་དིག དེ་ནས་དཀོན་མཆོག་གིས་མོ་ཤེ་ལེ། ང་ཅི་ཡིན་པ་དི་རང་ཡིན། ཁྱོད་ཀྱིས་ཡི་སི་ར་ཨེལ་པ་ཀྱ་ལེ་ང་ཅི་ཡིན་པ་དེ་རང་ཡིན་ཟེར་མཁན་ཁོང་གིས་ང་ཁྱེད་ཀྱ་འོད་

ས་ལེ་བརྫངས་བྱུང་ཟིན་སྨྲོས་ཤིག་ཟིན་གསུངས་པི་དིག (སྡེབ་ཐོན་ 3.13-14) ཡོ་ཧ་ནན་གྱིས་བྲིས་པའི་གཏམ་བཟང་གི་ནང་ལེ་ཟང་། ཡེ་ཤུས་ང་ཡིན་ཟེར་རི་ཚིག་དེ་གཅིག་པ་
གཅིག་རྐྱང་ལན་མ་བདུན་གསུངས་འོད་དིག ཡེ་ཤུས་བེད་སྤྱོད་བྱས་བའི་ཚིག་དེ་སྐད་ལུགས་གཞན་གྱི་སྐད་ལེ་འགྱུར་རྒྱ་ཁྱད་མཚར་པོ་ཞིག་མཐོང་སྲིད་ཀྱི་དིག ཡིན་ནའང་།  
ཚིག་དེ་ཐོས་མྱངས་འོད་ཡོད་ཀྱ་ཀྱིས་ཡེ་ཤུས་ཅི་གསུང་གནང་གྱོ་འོད་དི་དོན་ཏག་ཏག་ཧ་གོ་འོད་དིག ཅི་ལེ་ཟེར་ནི། ཚིག་དེའི་དོན་དག་དེ་ནི། ཡེ་ཤུས་ང་ནི་དཀོན་མཆོག་ཡིན་
གསུངས་པི་དིག ང་ཡིན་ཟིན་བཤད་དི་གཏམ་བཤད་ཀྱི་ཚིགས་བཅད་འདི་རེ་རེ་ལེ་དོན་སྣང་དགའ་མོ་གྱིས་ཤིག (4.26, 6.20, 8.24, 8.28, 8.58, 13.19, 
དིང་ 18.5-8) ཡེ་ཤུས་མཇུག་མཐའ་མ་དེ་ལེ། ང་ཡིན་གསུངས་པི་དེ་ནི་ནུས་པ་ཆེ་ཤོས་ཡིན་དིག དམག་སྲུང་​ཁ་ཤས་ཀྱིས་ཡེ་ཤུ་འཛིན་བཟུང་བགྱིད་དུ་འོང་རྒྱ། ཡེ་ཤུས་ཁྱེད་​ཀྱ་
ཀྱིས་སུ་​འཚོལ་​ལི་​ཡིན་​དོ་​ཟིན་​དྲིས་ཕེན། མི་​དེ་ཀྱ་​ཀྱིས་​ནཱ་ཙ་རེལ་​ཡུལ་​གྱི་​ཡེ་ཤུ་​ཁོ་འཚོལ་​ལི་​ཡིན་​ཟིན་སྨྲས་​ཕེན། ཡེ་ཤུས་མི་དེ་ཀྱ་ལེ། འོ་དེ་ནི། ང་ཡིན་​ཟིན་གསུངས་​པི་​དིག  
དེ་ནས་ཡེ་ཤུས་འོ་དེ་ནི། ང་ཡིན་ཟིན་གསུངས་པའི་རྗེས་ལེ། མི་དེ་ཀྱ་​ཕྱི་ནུད་​བརྒྱབ་​ཏེ་​ས་​ལེ་​འགྱེལ་​ལི་​དིག (18.5) ཡེ་ཤུས་འོ་དེ་ནི། ང་ཡིན་ཟིན་གསུངས་པའི་ཚིག་དེ་ནི་ 
ཧ་ལས་པའི་ནུས་པ་ཆེན་པོ་འོད་ཕེན། ཡེ་ཤུ་ལེ་འཛིན་བཟུང་བགྱིད་དུ་འོང་མཁན་མི་དེ་ཀྱ་ཕྱི་ནུད་བརྒྱབ་ཏེ་ས་ལེ་འགྱེལ་ལི་དིག 

གཅིག་གིས་གཅིག་ལེ་བྱམས་པ་བགྱིད་དགོས་པ། 
མད་ཐཱ། མར་ཀུ། ལུ་ཀཱ་ཁོང་གསུམ་གྱིས་བྲིས་པའི་གཏམ་བཟང་ལས་ལྷག་ཚོད། ཡོ་ཧ་ནན་གྱིས་བྲིས་པའི་གཏམ་བཟང་གི་ནང་ལེ་བྱམས་པའི་སྐོར་ལེ་མང་པོ་བྲིས་འོད་དི་མ་ཟད། 
བྱམས་པ་ཟེར་རི་ཚིག་དེ་ཐེངས་ལྔ་བཅུ་ལས་མང་ང་རྙེད་ཀྱི་དིག ཡང་ཡོ་ཧ་ནན་གྱིས་རང་གིས་རང་ལེ་གཅེས་པོ་བགྱིད་དི་ཅོག་འདྲ། རང་གི་ཁྱིམ་མཚེས་ཀྱ་ལེ་ཟང་གཅེས་པོ་བགྱིད་
དགོས་འོད་དིག་ཟིན་གསུངས་པའི་ཡེ་ཤུའི་བཀའ་རྒྱ་དེ་མ་བྲིས་འོད་དིག མར་ཀུས་རང་གི་དགྲོ་བོའི་སྐོར་ལེ་བྲིས་འོད་དིག (མར་ཀུ་ 12.31, མད་ཐཱ་ 5.44, དིང་ལུ་ཀཱ་
 6.27) ཁོང་གཉིས་ཀྱིས་བྲིས་པའི་གཏམ་བཟང་གི་ནང་ལེ། གཅིག་གིས་གཅིག་ལེ་བྱམས་བརྩེ་བ་བགྱིད་དགོས་སྐོར་ལེ་མང་ང་བྲིས་འོད་དིག ཡེ་ཤུས་རང་གི་སློབ་མ་ཀྱ་ལེ།  
ངས་ཁྱེད་ཀྱ་ལེ་སྟེར་རྒྱུ་ཡིན་དི་བཀའ་གསར་པ་དེ་ནི། ངས་ཁྱེད་ཀྱ་ལེ་བྱམས་བརྩེ་བ་བྱས་པི་ཅོག་འདྲ། ཁྱེད་ཀྱ་ཀྱིས་ཟང་གཅིག་གིས་གཅིག་ལེ་བྱམས་བརྩེ་བ་བགྱིད་དགོས་རྒྱུ་ 
དེ་ཡིན་དིག དེ་ནས་མི་ཡེ་རེས་ཁྱེད་ཀྱ་ནི་ངའི་སློབ་མ་ཡིན་ཧ་གོ་ཐུབ་ཀྱི་དིག གལ་སྲིད། ཁྱེད་ཀྱ་ཀྱིས་གཅིག་གིས་གཅིག་ལེ་བྱམས་བརྩེ་བ་བྱས་ནི། (13.34-35)  
ཡང་ཡོ་ཧ་ནན་གྱིས་ཟང་། དཀོན་མཆོག་​གིས་​འཇིག་རྟེན་​གྱི་​མི་​ཀུན་​ལེ་​བྱམས་བརྩེ་བ་ཆེན་པོ་​གནང་སྟེ། རང་གི་​སྲས་​གཅིག་རང་​དེ་ཟང་​འཇིག་རྟེན་མི་​ཀུན་​གྱི་​དོན་​ལེ་​གནང་འོད་ཕེན། 
ད་སྲས་​ལེ་​དད་པ་​བགྱིད་​མཁན་​ཡེ་རེ་​རྩ་མེད་མི་འགྲོ་བར་མཐའ་མེད་པའི་ཚེ་སྲོག་​དེ་འཐོབ་​ཀྱི་​དིག་ཟིན་ཟེར་རི་ཚིགས་བཅད་སྐད་གྲགས་ཆེན་པོ་དེ་བྲིས་འོད་དིག 

གང་ལེ་བྲིས་འོད་ཡོད་གཏམ་བཤད་རྟགས་བདུན་པོ་དེ་ཀྱ་ལེ་སློབ་སྦྱོང་བྱས་ཚར་ཏེ། འོག་ལེ་བྲིས་འོད་ཡོད་དྲི་བ་དེ་ཀྱ་ལེ་གྲོས་བསྡུར་གྱིས་ཤིག  
1. ཡེ་ཤུས་མཛད་པའི་ནུས་ཤུགས་ཅན་གྱི་མཛད་སྒྲུང་དེ་ཀྱ་སྐོར་ལེ་འུ་ཀྱ་ཀྱིས་ཅི་ཧ་གོ་བྱུང་གོ། 
2. འུ་ཀྱ་ཀྱིས་མིའི་སྐོར་ལེ་ཅི་ཧ་གོ་བྱུང་གོ། 
3. ད་འུ་ཀྱ་ཀྱིས་ལག་ལེན་གཏོང་རྒྱུ་ལེ་ཅི་བགྱིད་དགོས་འོད་དི་གོ། 
4. མཛད་སྒྲུང་དེ་ཀྱ་ངས་མི་སུ་ལེ་ཤོད་རྒྱུ།

ང་ཡིན་གསུངས་པའི་གཏམ་བཤད་བདུན།
ཡེ་ཤུས།

1. ང་ནི་ཚེ་སྲོག་གི་གོར་བེ་དེ་ཡིན། (6:35, 51)
2. ང་ནི་འཇིག་རྟེན་གྱི་འོད་ཟེར་ཡིན། (8:12; 9:5)
3. ང་​ནི་​སྒོ་​དེ་ཡིན། (10:7, 9)
4. ང་ནི་རྫི་བོ་བཟང་པོ་དེ་ཡིན། (10:11, 14)
5. གཤིན་པོ་​ནས་​ཡང་དང་​གསོན་པོ་​ལངས་​མཁན་དེ་​ཡིན།  

(11:25)
6. ང་​ནི་​ཐར་པའི་​ལམ་དིང་། བདེན་པ། ཚེ་སྲོག་​འོད་ཡོད་དེ་​ཡིན།  

(14:6)
7. ང་​ནི་​རྒུན་འབྲུམ་གྱི་​སྡོང་པོ་​ངོ་ཐོག་​དེ་​ཡིན། (15:1, 5)


